
Shri Dashavatara Mangalashasanam

શ્રીદશાવતારમઙ્ગલાશાસનમ્

આદાવમ્બુજસમ્ભવાદિવિનુતઃ શાન્તોઽચ્યુતઃ શાશ્વતઃ
સમ્ફુલ્લામલપુણ્ડરીકનયનઃ પુણ્યઃ પુરાણઃ પુમાન્ ।

લોકેશઃ શ્રુતિચોરસોમકહરો મત્સ્યાવતારો હરિઃ
શ્રીમાન્ સિંહગિરીશ્વરઃ   કરુણયા દદ્યાત્સદા મઙ્ગલમ્ ॥ ૧॥

સપ્તદ્વીપકુલાચલેન્દ્રજલધિસ્તોમાભિસઙ્ક્રાન્તભૂ -
ભારાલીઢફણીન્દ્રમન્દરધરો મન્દારમાલાર્ચિતઃ   ।

ભાવજ્ઞો બહુચક્રલાઞ્છિતતનુઃ કૂર્માવતારો હરિઃ
શ્રીમાન સિંહગિરીશ્વરઃ   કરુણયા દદ્યાત્સદા મઙ્ગલમ્ ॥ ૨॥

લીલાલોડિતસર્વસાગરજલઃ સમ્પૂર્ણચન્દ્રપ્રભો
હેમાક્ષાસુરખણ્ડનો ભુજગદઃ ચક્રાઙ્કિતઃ સન્તતમ્ ।

દંષ્ટ્રાગ્રોદ્ધૃતમેદિનીભયહરઃ  ક્રોડાવતારો હરિઃ
શ્રીમાન્ સિંહગિરીશ્વરઃ   કરુણયા દદ્યાત્સદા મઙ્ગલમ્ ॥ ૩॥

કુન્દેન્દુસ્ફટિકપ્રભો બહુભુજો ભૂષાસહસ્રોજ્જ્વલો
દૈત્યેન્દ્રોદરદારણેઽતિનિપુણઃ સ્તમ્ભોદ્ભવો ભીષણઃ ।

પ્રહ્લાદાર્તિહરોદયો   નરમૃગાકારાવતારો હરિઃ
શ્રીમાન્ સિંહગિરીશ્વરઃ   કરુણયા દદ્યાત્સદા મઙ્ગલમ્ ॥ ૪॥

ધાતૃક્ષાલિતપાદપઙ્કજભવસ્રોતોમહાશામ્બરઃ
પ્રક્ષાલીકૃતપાદપદ્મયુગલો બાલો જગજ્જીવનઃ ।

ભિક્ષાર્થી બલિદર્પહા પટુવટુઃ  ખર્વાવતારો હરિઃ
શ્રીમાન્ સિંહગિરીશ્વરઃ   કરુણયા દદ્યાત્સદા મઙ્ગલમ્ ॥ ૫॥

સદ્યઃખણ્ડિતરાજમણ્ડલશરીરોદ્ભૂતરક્તાપગા
સંસિક્તાખિલભૂતલઃ પિતૃવચઃસમ્પાલને નિષ્ઠિતઃ ।

વેદજ્ઞો જમદગ્નિજઃ પરશુભૃદ્રામાવતારો હરિઃ
શ્રીમાન્ સિંહગિરીશ્વરઃ   કરુણયા દદ્યાત્સદા મઙ્ગલમ્ ॥ ૬॥

શ્રીદશાવતારમઙ્ગલાશાસનમ્

રાજેન્દ્રો રણરઙ્ગરાજવિનુતાનેકાસુરાભાસુરા -
કારો રાવણકોટિખણ્ડનપટુઃ  કોદણ્ડદીક્ષાગુરુઃ ।

સીતેશઃ સુરસજ્જનામૃતકરો રામાવતારો હરિઃ
શ્રીમાન્ સિંહગિરીશ્વરઃ   કરુણયા દદ્યાત્સદા મઙ્ગલમ્ ॥ ૭॥

કાલિન્દીજલભેદનો બહુભુજો ભૂષાસમુદ્ભાસુરઃ
પ્રધ્વંસી મુસલાયુધો હલધરો નીલામ્બરો નિર્મલઃ ।

લાવણ્યાપ્પતિરેવતીપતિરસૌ રામાવતારો હરિઃ
શ્રીમાન્ સિંહગિરીશ્વરઃ   કરુણયા દદ્યાત્સદા ભઙ્ગલમ્ ॥ ૮॥

ધર્મજ્ઞત્રિપુરાધિનાથવનિતાધર્મોપદેષ્ટા ચ ત-
ત્પાતિવ્રત્યવિશેષભઞ્જનપરો વેદાન્તવેદ્યઃ સદા ।

દૈત્યવ્રાતવિનાશનાદિચતુરો બુદ્ધાવતારો હરિઃ
શ્રીમાન્ સિંહગિરીશ્વરઃ   કરુણયા દદ્યાત્સદા મઙ્ગલમ્ ॥ ૯॥

મ્લેચ્છવ્રાતવિનાશકઃ કલિયુગાન્તેઽશ્વાધિરૂઢો મહા-
માયાવી બહુભાનુકોટિસદૃશો ભીમાંશુચક્રાયુધઃ ।

યશ્ચાઙ્ગીકૃતકલ્કિરૂપવિભવો  ભૂમૌ અવિષ્યાન્વયઃ
શ્રીમાન્ સિંહગિરીશ્વરઃ   કરુણયા દદ્યાત્સદા મઙ્ગલમ્ ॥ ૧૦॥

ઇતિ શ્રીદશાવતારમઙ્ગલાશાસન  સમ્પૂર્ણમ્ ।

